
 

  

 
 
 

 
Stimei mëmbri dl SVP-Ladina, 

coche savëis à ai 4 de dezëmber metù man la cumpededa 
statistica online dla populazion residënta de Südtirol, che jirà inant 
nchina ai 29 de fauré. Dal mëns de auril inant messeran fé la 
detlarazion sun papier, persones nciariedes jirà da cësa a cësa per 
partì ora y tlupé adum i formuleres. 

Aldò dla desposizions dl Statut de autonomia vën uni persona che 
à cumplì i 18 ani y che à sibe la zitadinanza taliana che la residënza 
tla provinzia de Bulsan prieda de dé ju na detlarazion anonima de 

purtenienza linguistica (ladin/tudësch/talian). 

Chësta ne ie nia na detlarazion ndividuela che n adrova per pië do na stiera publica, 
ma l se trata na detlarazion fundamentela per stabilì la perzentuela dla trëi grupes 
linguistiches (= pruporz)! 

L grup linguistich ladin ie sambën l mënder, y n adrova perchël n sustëni particuler, 
ajache la normes provinzieles vëiga danora de partì su la ressorses danter la trëi 
grupes linguistiches cun n criter pruporzionel y avisa n pruporzion ala cumposizion 
dla trëi grupes vëniel pona calculà la reprejentanza che ti spieta ala populazion 
ladina pra la stieres publiches, per l’asseniazion di cuatieres alesirei y per la soma di 
cuntribuc per la lies cultureles,la lies de ulentariat y nce l finanziamënt per la 
furmazion y l’ativitieies cun y per nosta junëza. 

Sciche sëurastant dla SVP-Ladina nviëi uniun y uniuna de Vo de sensibilisé la 
populazion y a tò pert ativamënter ala cumpededa linguistica. 

Lauron per ti dé forza al’identità de nosta comunità ladina: la va de tenì adum, per 
fé valëi nosc dërc! Ulëssi rengrazië dutes y duc i mëmbri dl SVP-Ladina, per l sustëni 
y la respunsabltà che ulëis desmustré te chësta ucajion. 

De gra de cuer, 

Daniel Alfreider 

 

Sëurastant dla SVP-Ladina 

 
 

 


